
  Джон Ордвей – отставкадағы кәсіби дипломат, 2004-08 жылдар аралығында АҚШ-тың 

Қазақстандағы елшісі қызметін атқарған, ал 2001-04 жылдар аралығында АҚШ-тың Армениядағы 

елшісі болды. Үлкен Джордж Буштың тұсында ол Ұлттық Қауіпсіздік Кеңесінде Африка мәселелері 

бөлімінің директоры қызметін атқарды. 1999-2001 жылдары ол АҚШ-тың Мәскеудегі елшілігінде 

елшінің орынбасары болып жұмыс істеді.  

 2009 жылғы мамыр-шілде аралығында ол АҚШ-тың Венадағы (Австрия) уақытша сенімді 

өкілі, 2009 жылғы тамыз-қараша аралығында АҚШ-тың Софиядағы (Болгария) уақытша сенімді 

өкілі, 2009 жылдың желтоқсаны мен 2010 жылдың қаңтары аралығында АҚШ-тың Катмандудағы 

(Непал) уақытша сенімді өкілі, ал 2010 жылғы мамыр-қазан аралығында АҚШ-тың Прагадағы (Чех 

Республикасы) уақытша сенімді өкілі болып қызмет атқарды.      

Елші Джон Ордвей Калифорнияда дүниеге келген. 1975 жылы дипломатиялық қызметін 

бастамастан бұрын ол Стэнфорд университетін және Калифорния университетінің жанындағы 

Хейстингс Құқық колледжін тәмамдаған. Ол сондай-ақ Берклидегі Калифорния университетінің бір 

жылдық аспирантурасында оқып, КСРО және Шығыс Еуропа жөніндегі маман болып шыққан.  

Елші Ордвей Кеңес одағы мен постекеңестік кеңістік бойынша мол тәжірибе жинақтаған 

және қару-жарақты басқару және оның алдын алу мәселесінен бастап инвестициялық дау-

дамайлар мен энергетика, ішкі саясат және адам құқықтары бойынша білікті сарапшы болып 

саналады. Алғашқы дипломатиялық қызметін Чехословакияның Прага қаласында бастаған. Орыс 

тілінде еркін сөйлейтін ол Арменияға, содан соң Қазақстанға елші болып тағайындалғанға дейін 

АҚШ-тың Мәскеудегі елшілігінде екі мәрте (1985-87 жылдары және 1996-2001 жылдары) қызметте 

болған. Мемлекеттік департаменттің Кеңес одағы мәселелері бөліміне екі мәрте жауапты қызметке 

тайындалған.  

Дипломатиялық карьерасының басында елші Ордвей Ангола мен Намибия арасындағы 

келіссөздерге ат салысқан. Соның нәтижесінде Ангола аумағынан Куба әскері шығарылып, 

Намибия тәуелсіздік алды. Ол кейін АҚШ-тың НАТО-дағы миссиясында НАТО-ның Саяси 

комитетіндегі Америка өкілі ретінде жұмыс істеп, конфликтілерді шешу және бітімгершілік 

операциялар жүргізу саласында көп тәжірибе жинады.   

Елші Ордвей Мемлекеттік департаменттің көптеген наградаларына ие болған. 2008 жылы 

ол коммерциялық дипломатияны дамытуға ең көп үлес қосқандарға берілетін Чарльз Кобб 

сыйлығының номинанты болды. Ол сондай-ақ АҚШ-тың Ресейдегі, Армениядағы және 

Қазақстандағы Сауда палатасының сыйлықтарымен марапатталған. Халықаралық қатынастар 

жөніндегі кеңестің мүшесі. Орыс тілімен қоса чех, итальян, француз, неміс тілдерін жақсы 

меңгерген, ал армян, қазақ тілдерін бастапқы деңгейде біледі.  

Елші Ордвей зайыбы Мэрджиомен бірге Калифорния штатында, Сакраменто қаласының 

түбінде тұрады. Екі ересек баласы бар.  

 


